
				এই পাতাটির মুদ্রণ সংশোধন করা প্রয়োজন। 
তৃতীয়পল্লব
মণিচূড়াবদান
अस्मिबङ्गुतसर्गे मकरावारजायमानमणिवगें । कोऽपि प्रकटितसुगति: पुरुषमण्जियित जगति ॥
জগৎস্যষ্টি অত্যন্ত অদ্ভুত, যেহেতু মকরপ্রভৃতি হিংস্ৰজস্তুসমাকুল সমুদ্রমধ্যেই (মহামূল্য) মণিমুক্তাদির উদ্ভব দেখিতে পাওয়া যায়। তদ্রুপ (দুঃখশোকাদিসমাকুল ) এই সংসারেও বিখ্যাত পুণ্যবান পুরুষরত্ব উদ্ভূত হন। ১। f
সুধাধবল অট্টালিকা সমূহের প্রভা প্রবাহে কপূরের ন্যায় শুভ্রবর্ণ পৃথিবীর সৌভাগ্যতিলকস্বরূপ সাকেত নামে একটা নগর আছে। ২।
ঐ নগরে সজ্জনের সেব্য, প্রভাময় ও সত্ত্বময়,গঙ্গার ন্যায় নিৰ্ম্মলমন এবং তীর্থসদৃশ পবিত্র পুণ্যকৰ্ম্ম লোকসকল বাস করেন। ৩।
যশঃ দ্বারা কুস্থমিত ও পুণ্যসৌরভে সুরভিত স্বকৃতের উদ্যান সদৃশ ঐ নগরে বাস করিয়া পুরবাসিগণ নন্দনকাননবাসের সুখভোগ
করেন । ৪ । -
এই নগরে প্রভূতগুণরত্বের উৎপত্তিস্থান মহোদধিস্বরূপ ও যশোরূপ চন্দ্রের উদ্ভব স্থান হেমচূড় নামে এক রাজা ছিলেন। ৫ ।
ইনি সততই সজ্জনসঙ্গদ্বারা কলিকালদোষ হিংসা-প্রবঞ্চনাদি দূরীভূত করিয়া সত্যযুগের ন্যায় প্রজাগণকে ধৰ্ম্মচারী করিয়াছিলেন। ৬। ইনি ক্ষমাসম্পন্ন সমৃদ্ধিশালী ও বিজিতেন্দ্রিয় ছিলেন বলিয়া প্রজাগণের অত্যন্ত প্রিয় হইয়া খ্যাতিলাভ করিয়াছিলেন । ৭।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০২:২৬টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

